
«Ally Science» - in project digital participativ
davart allergias da pollens en Svizra

B Var dus milliuns umans en Svizra
pateschan durant la stagiun da la
derasaziun dals pollens da maldispo-
stadads corporalas. Quai pon tranter
auter esser egls che ardan, in nas che
dagutta, la pel che morda, mal la gula
e difficultads da respirar. Anc uss n’¢
betg enconuschent en tge regiuns
(chantuns, citad, champagna) ch’ils sin-
toms sa mussan spezialmain savens u
spezialmain ferm e tge facturs (sort da
pollens, particlas finas, aura, etc.) ch'in-
fluenzeschan els. La staziun d’allergias
da la clinica dermatologica da I'Ospital
universitar Turitg vulan ir a fund a que-
stas dumondas en in studi scientific en
tut las regiuns da la Svizra.

112018 han la Scola auta spezialisada
Berna e I'Ospital universitar Turitg
(USZ) lantscha l'app per smartphones
gratuita «Ally
Science».
Quai en il
rom dal pli
grond  studi
scientific da-
vart  allergias
da pollens en
Svizra d’enfin qua. Cun l'app intuitiva
disponibla en tut las quatter linguas na-
ziunalas ed en englais documenteschan
ils utilisaders lur maldispostadads. Pli-
navant survegnan els prognosas da pol-
lens ed in maletg exclusiv davart il svilup
actual dals sintoms d’allergias en las dif-
ferentas regiuns. Cun sa participar al
studi contribueschan els a la meglierazi-
un da sistems da preavertiment e da te-
rapias per allergichers da pollens. Las
datas rimnadas cun l'app vegnan me-
morisadas sin contos persunals da la
plattafurma MIDATA che la SPF/ETH
Turitg e la Scola auta spezialisada Berna
han sviluppa. Lutilisader po uschia de-
cider sez a tgi chel vul dar access a sias
datas anonimisadas per intents da pers-
crutaziun.

Tge e «Ally Science»?

Plivalur per allergichers da pollens
Lelement central dal studi ¢ I'app «Ally
Science». Ins la po telechargiar en ina
versiun rumantscha, tudestga, taliana,
franzosa u englaisa. Lapp pussibilitescha
a tut ils allergichers da pollens inter-
essads en Svizra da sa participar al studi.
Per quest intent vegnan las datas anoni-
misadas. Cun mintga nova utilisadra e
mintga nov utilisader vegn pli signifit-
ganta la rimnada scientifica e pli gronda
la plivalur per ils allergichers da pollens
che resulta dad ella. «La finamira é da
meglierar ils sistems da preavertiment da
pollens, cussegliaziuns e terapias a maun
da las enconuschientschas gudagnadas
cun il studi», di prof. Peter Schmid-
Grendelmeier, manader da la staziun
d’allergias da I'Ospital universitar Tu-
ritg.

Lapp ¢ vegnida concepida a la Scola
auta spezialisada Berna en collavuraziun
cun il partenari ELCA Informatik AG.
«A nus ¢ sta a cor che I'app saja grafica-
main attractiva ed intuitiva e ch’ella por-
schia ina wvaira plivalur per ils
utilisaders», di prof. Serge Bignens, ma-
nader da l'institut per informatica me-
dicinala. «Per nudar ils sintoms en il

Staziun da mesiraziun dal project «Ally Science», installada a Bienna.

diari d’allergias persunal na dovr’ins
gnanc 20 secundas.» Sin ina charta spe-
ziala ves'ins plinavant las prognosas da la
derasaziun dals pollens da MeteoSvizra.
Cunquai cl’ils utilisaders scrivan in dia-
ri en 'app, ves'ins en temp real co clils
sintoms d’allergias sa sviluppan en las
differentas regiuns. Ultra da quai pon
ins dumandar giu il svilup da las ultimas
24 uras e dals ultims dis.

Finamira da la perscrutaziun cun «Ally
Science»

Lapp «Ally Science» duai crear ina plat-
tafurma per studis davart il tema allergi-
as da pollens en Svizra. Davart las
finamiras da quella sSexprima Peter
Schmid-Grendelmeier, da la partiziun
da perscrutaziun da I'Ospital universitar
Turitg, sco suonda:

En in’emprima fasa dal project vulain
nus respunder a pliras dumondas im-
purtantas en connex cun quest tema.
Lemprim duai vegnir erui quants um-
ans che pateschan en Svizra da sintoms
allergics, tge sintoms ch’en ils pli fre-
quents, tge sintoms che vegnan gia tera-
pads e tge allergias clils utilisaders da
Papp han gia laschd sclerir d’in medi.
In'ulteriura dumonda interessanta en
quest connex ¢ co ch'ils allergichers én
repartids en Svizra respectiv en tge regi-
uns (chantuns, citad, champagna) che
las maldispostadads sa mussan spezial-
main savens u spezialmain ferm.

Plinavant vegnin nus ad examinar tge
relaziuns che sa mussan tranter las datas
da la derasaziun sco tala dals pollens e da
las substanzas nuschaivlas en I'aria ed ils
sintoms rapportads il mument respectiv.
Per far quai dovri datas da pollens ¢ da
substanzas nuschaivlas en 'aria en temp
real. Noss partenari MeteoSvizra vegn a
pudair metter a disposiziun las datas en
temp real en pauc temp.

Nus sperain che cunzunt ils allergi-
chers da pollens vegnan a profitar da
quests novs sistems da preavertiment da
pollens e substanzas nuschaivlas. Nus
avain perd era gia planisa studis per um-
ans cun allergias da linteriur, tranter
auter principalmain l'allergia dal chariel

Allergia da pollens: en tge
regiuns pateschan las
persunas pertutgadas

spezialmain fitg?

Daventa commember da la community dad «Ally Science» e
sustegna cun tias datas anonimisadas il pli grond studi davart
allergias da pollens en Svizra. El vegn realisa da I'Ospital
universitar Turitg. Ensemen cun persunas pertutgadas
dallergias da tut las regiuns da la Svizra al rendas ti pussaivel.

www.allyscience.ch — I'app e er disponibla en lingua rumantscha.

da pulvra fitg derasada sco era las aller-
gias da pail e dal bulieu da miffa in pau
pli raras. Plinavant vulain nus examinar,
sche umans cun talas allergias profi-
tassan d’ina meglra qualitad da l'aria en
il local tras sistems da nettegiar I'aria.

Controlla davart las atgnas datas da sana-
dad

Las datas registradas cun I'app vegnan
codadas e memorisadas sin la plattafur-
ma IT da MIDATA. La plattafurma
vegn gestiunada da la societad d’utilitad
publica MIDATA. IIs professers da la
SPF/ETH Ernst Hafen e Donald Koss-
mann han confunda MIDATA. MIDA-
TA permetta a burgaisas e burgais da
deponer las datas davart lur sanadad a
moda segira, da salvar la controlla davart
lur diever e da cundivider ellas — en fur-
ma anonimisada — tenor agen interess e
basegn per intents da perscrutaziun. 1l
retgav fatg cun metter a disposiziun da-
tas vegn reinvestl en ils servetschs pur-
schids sin la plattafurma MIDATA ed
en ulteriurs projects da perscrutaziun.
El na vegn pia betg dabun ad ina singula
firma, mabain a I’entira societada.

«Ally Science» en il context pli vast

Citizen Science

Citizen Science sa numna la participazi-
un da laics a la rimnada da novas enco-
nuschientschas scientificas. Cun quai
surpassan ins ils cunfins tranter la pers-
crutaziun academic-universitara e quel-
la extrauniversitara. Citizen Science ¢ in
grond potenzial da creativitad per la
perscrutaziun e promova ['acceptanza e
la capacitad da las burgaisas e dals bur-
gais da valitar projects da perscrutaziun.

Grazia al svilup tecnic rimnan laics
adina dapli datas relevantas per la pers-
crutaziun ordaifer labors da perscrutazi-
un, ed adina dapli datas én accessiblas a
la publicitad. Uschia perdan instituts da
perscrutaziun academics lur monopols
da la rimnada da datas, da l'access a da-
tas ¢ da l'interpretaziun da datas ch'els
avevan fin qua. La digitalisaziun ha per
exempel per consequenza che las pazi-
entas ed ils pazients pon sa participar en
la rait sco experts da lur malsognas.
Quai permetta ad els d’entrar en in dia-
log cun scienziads e da prender influ-
enzassin la perscrutaziun.

En «Ally Science» sa furma ina com-
munity d’allergicras e d’allergichers da
pollens che contribueschan activamain
a la perscrutaziun d’allergias nudond lur
sintoms d’allergias. Las datas anonimi-
sadas evaluadas e connectadas cun datas
da lambient e geodatas creeschan in
stgazi da datas che pussibilitescha da
perscrutar e che stat il medem mument
a disposiziun a la community sco eva-
luaziun en temp real. Cun la communi-

ty dad «Ally Science» vegn creada ina

basa per ulteriurs projects che permet-
tan ina rolla anc pli activa dals partici-
pants: lapp dad «Ally Sciencer ¢
concepida uschia chella permetta nu-
merusas dumondas en connex cun l'all-
ergia da pollens. Per la segunda fasa il
2019 integreschan ils perscrutaders ul-
teriuras dumondas, uss én era gia-
vischads inputs da la community «Ally
Science». Utilisaders interessads én sup-
plitgads d’entrar en contact cun il team
da project.

Plattafurma da datas

La plattafurma da datas MIDATA per-
metta a las burgaisas ed als burgais da
rimnar las datas davart lur sanadad a
moda segira e gratuita sin in conto per-
sunal e da decider libramain davart lur
diever per projects da perscrutaziun. Sco
uschenumnads «Citizen Scientists» pon
els uschia giugar ina rolla activa en la
perscrutaziun medicinala.

MIDATA agescha sco fiduziaria da
las datas da ses commembers respectiv
da las burgaisas ¢ dals burgais partici-
pants. Ella ¢ in'instituziun cooperativa
d’utilitad publica che funcziuna senza
motivaziun finanziala — sco per exempel
servetschs da donaziun da sang. Posses-
surs d’in conto na vegnan betg indemni-
sads per lur «donaziun da datas»
conscienta e voluntara. Las entradas che
resultan da l'integraziun da datas en in
studi scientific vegnan reinvestidas en ils
servetschs offrids sin la plattafurma ed
en differents pitschens projects da pers-
crutaziun.

Startups, interpresas da servetschs I'T
e gruppas da perscrutaziun pon por-
scher apps mobilas sin la plattafurma,
per exempel apps da sanadad u apps per
il tractament e la controlla da pazients
cun malsognas cronicas.

Actualmain fan plirs projects da sa-
nadad diever da MIDATA. En in pro-
ject a 'Ospital universitar Turitg én per
exempel involvids pazientas e pazients
ch’han sclerosa multipla. Els examine-
schan Peffect da tractaments cun agid
d’apps da tablets che testeschan lur ca-
pacitads cognitivas e motoricas. Per il
mument lavur'ins vi d'in project da la
SPF/ETH Turitg che soccupa da du-
mondas davart differentas metodas da
trenament e lur influenza sin la furmazi-
un dals musculs. I vegnan realisads adi-
na dapli projects che sa drizzan ad ina
vasta part da la populaziun e che por-
schan ina plivalur per blers — uschia er il
project «Ally Science».

Allergia da pollens
Pertge datti adina dapli allergichers?
Lallergia da pollens ¢ l'allergia pli dera-
sada en Svizra. Var 2 milliuns persunas
pateschan mintg'onn dals sintoms
(«strucca da fain») ed i daventan adina

daplirs. Ma betg mo il dumber d’aller-
gichers crescha. En tut las gruppas d’all-
ergias datti adina dapli pertutgads.

In dals pli impurtants motivs pertge ch’i
dat adina dapli allergichers ¢ noss stil da
viver. Tras il viver fitg igienic ha il sistem
d’immunitad pauc da far e tras quai da-
ventain nus pli svelt allergics sin sub-
stanzas betg privlus.

Tests han mussa che uffants, che cre-
schan si sin in bain puril, han pli paucas
allergias. Sin il bain puril datti ina massa
substanzas ch’activeschan il sistem
d’immunitad.

Er nossa moda da mangiar ¢ la culpa
per allergias. Tut il mangiar pli exotic sa
er provocar in‘allergia. Experts spetgan
durant ils proxims onns in augment
d’allergichers sin insects e larvas chins
po uss cumprar en las butias.

Er la midada da clima ¢ in motiv per
dapli allergichers, oravant tut per aller-
gias da pollen. Tras la midada da clima
datti dapli novas plantas e tras I'im-
pestaziun da l'aria daventan er ils pol-
lens pli agressivs e cun quai datti lura

dapli allergichers.

Tge pon ins far encunter la strucca da
Jain?

Ils egls che mordan, il nas che va ¢ forsa
schizunt problems da trair flad — per
persunas cun allergia da pollens po il
temp da fluriziun esser fitg malemper-
naivel.

I dat differents cussegls ch’ins po res-
guardar sch’ins & pertutgd d’ina allergia
da pollens. Sch’ins va ordavert, cunzunt
cur chigl ¢ bell'aura e sufla, lura sgolan
ils pollens en I'aria. Savens sa ferman els
er en ils chavels e vid la vestgadira.

Perquai: far la duscha e lavar ils cha-
vels la saira enstagl la damaun marvegl;
betg laschar la vestgadira purtada en la
chombra da durmir, mabain trair or ella
en il bogn; betg pender si la vestgadira
giuadora per laschar sientar; betg dar
aria memia ditg a ['abitaziun; far sport
ordavert gist suenter ch’igl ha pluvi e
betg cura ch’i dat sulegl u sufla.

Ils tips numnads én pli probabel en-
conuschents als blers. Ma ins po er anc ir
in ul'auter pass vinavant:

Ins po installar in filter da pollens en
l'auto. Quel ston ins dentant mante-
gnair bain per chel fetschia I'effect gia-
vischa.

Egliers da sulegl ch’én er anc serrads
da la vart pon proteger ils egls dals pol-
len. Sck’ins porta pli gugent lentas, lura
da quellas dal di, perquai ch’ils pollen po
era tatgar vidlonder.

Ins po evitar nutriment che cuntegna
bler istamin; quel po numnadamain
rinforzar ils sintoms. Vin cotschen, to-
matas, chaschiel madir e charn fimenta-
da cuntegnan bler istamin.

Tge chins po prender cunter mur-
dim u inflammaziuns ¢ ieli da puletg
nair. Plinavant pon ins mangiar maila,
agl u tschagulas che cuntegnan querze-
tin. Quel fa ck’il corp na producescha
betg tant istamin.

Sch’ins vul cumbatter l'allergia sezza
datti la pussaivladad da «desensibilisar»
il corp. Tar quella terapia vegn sprizza ils
allergens — pia quai cl'ins ¢ allergic en-
cunter — per ch'il sistem d’immun sen-
disia. «Desensibilisar» pon ins er cun
allergens en furma da tablettas u daguts.
Quella terapia cuzza circa trais onns e
sche tut gartegia, po ['allergia vegnir bler
pli flaivla u schizunt svanir dal tut.
(Infurmaziuns en quest chapitel: tenor

contribuziuns da RTR).

La preschentaziun:
Dossier «Allergia da pollens».

Dapli infurmaziuns:

www.chatta.ch






